
শুনিয়োক তাসম্বাৰ সিদ্ধি যত কাম।

বাসৰ বচন ইতো পৰম উত্তম॥

ৰাজাগণে শুনি সাৰ্ব্ব ভৌমক পাৱয়।

নৱ নৱৰাজ্য সিটো সহজে লভয়॥৬৬০

ক্ষেত্ৰগণে শুনি বল বুদ্ধিক বাঢ়য়।

সকল সংগ্ৰামে সিতো হোৱয় বিজয়॥

বৈশ্য় সবে শুনি ধন ধান্যক লভয়।

বৈন্ধ্যা সবে শুনে যেবে পুত্ৰ ওপজয়॥৬৬১

ব্ৰাহ্মণ সকলে যদি শুনে বা পঢ়য়।

সবে শাস্ত্ৰ জানে মহামান্যক লভয়॥

হেনজানি ৰাজা একমনে শুনিয়োক।

আকলন্তে যিবা সেহি জানা মুৰ্খ লোক॥৬৬

ব্যাস মহা ঋষিৰ যে নৃশ্ৰীক বচন।

ইহাক অন্যথা নুবুলিবা বুদ্ধজন॥

শুনা সভাসদ বন পৰ্ব্ব কথা সাৰ।

কালকুঞ্জ বধ কথা ৰহস্য অপাৰ॥৬৬৩

আক এক চিত্তমনে কৰিয়োক পান।

নাবিকে ৰহস্য কথা ইহাৰ সমান

মহাপুৰানৰ কথা ইহাত আছয়।

ভাগবত শাস্ত্ৰ আত মিশ্ৰিত হোৱয়॥৬৬৪

